
Hozirgi kunda tuproqlar unumdorligini, gumus holatini o‟rganish uning 

o„zgarishiga ta‟sir qiladigan omillar yoki manbalarni aniqlash, ularning ilmiy 

yechimini topish, mexanizmlarini aniqlagan holda unumdorlikni oshirish yo„llari 

bo„yicha O„zbekiston va xorijiy mamlakatlarda ko„plab ilmiy tadqiqot ishlari 

amalga oshirilgan. Bugungi kunda ham ushbu ilmiy tadqiqot ishlari davom 

ettirilib, innovatsion yondashuvlar asosida olib borilmoqda va muayyan darajada 

yutuqlarga erishilmoqda. 

Tuproqlarning ustki yupqa, ya‟ni eng unumdor qatlami chegaralangan bo„lib, 

dunyoda yetishtirilayotgan oziq-ovqat mahsulotlarini 93,9%dan ko„prog„i qishloq 

xo„jaligida foydalaniladigan tuproqlar sharoitida yetishtiriladi. Bu esa mavjud yer 

resurslaridan, jumladan sug„oriladigan tuproqlardan samarali va oqilona 

foydalanish, uning unumdorligini saqlash va tizimli ravishda yaxshilash chora-

tadbirlarini ishlab chiqishni ta‟qozo etadi. 

Unumdorlik- bu tuproqning noyob qobiliyati bo‟lib, bu qobiliyat 

o'simliklarning o'sishini ta'minlash va hosildorlikni optimallashtirish jarayonida 

namoyon bo‟ladi. Tuproq unumdorligining pasayishi nafaqat o‟simlikka balki 

isonlar hayotiga ham jiddiy havf tug‟diradi.Tuproqning unumdor qatlami turli xil 

tabiiy va sun‟iy omillar ta‟sirida o‟zgaradi. Iqlim o‟zgarishi, haroratning ortishi, 

eroziya jarayonlari, radioaktiv moddalar,chiqindilardan oqilona foydalanmaslik va 

boshqa turli xil salbiy omillar ta‟sirida tuproqda gumusning kamayishi holatlari 

kelib chiqadi.Tuproq sifatini baholashda tegishli koeffitsientlar qo‟llaniladi. Tuproq 

tarkibidagi gumus miqdori, fosfor, kaliy, shuningdek harakatchan fosfor va kaliy, 

unumdorlikni baholashda asosiy ko‟rsatkichlardan biri hisoblanadi. 

Do‟stlik massivining sug‟oriladigan maydoni 1959,59 ga ni tashkil etadi. 

Tadqiqotlar shuni ko‟rsatdiki ushbu massiv So‟g‟ konus yoyilmasining o‟rta 

qismida joylashgan bo‟lib, o‟tloqi saz (allyuvial) tuproqlar keng tarqalgan. Yer osti 

suvlari 2-2,5 m chuqurlikda joylashgan bo‟lib So‟g‟ konus yoyilmasining o‟rta va 

Sirdaryoning qadimgi allyuvial tekislik  hududlarida shaklllangan. Tuproq 

qatlamlarida unsimon gips, zang dog‟lari, ko‟kish dog‟lar, qoramtir dog‟lar, 

hashorat izlari, tuzlarning tomirchasimon mayda kristallari shaklidagi yangi 

yaralmalarni ko‟rishimiz mumkin. Olib borilgan tadqiqotlar natijalariga ko‟ra 20 ta 

kesma olingan bo‟lib ushbu hudud tuproqlarida gumus asosan o‟rtacha miqdorda 

ekanligi aniqlandi. 10-kesma bo‟yicha olingan 0-25 qatlamlarda gumus miqdori 

0,890 % ni tashkil etgan bo‟lsa, 25-42 qatlamlarda 0,869 % ni tashkil qilgan. Keyingi 

kesmamizda ya‟ni 25-kesmada 0-26 qatlamda 1,221 % ni tashkil etib, 26-48 

qatlamlarda ushbu ko‟rsatkich o‟zgarmaganligini ya‟ni ustki qatlamlarni bir 

xilligini ko‟rishimiz mumkin. 40-kesmada 0-21 sm qatlamda 1,180 % ni tashkil 

etgan bo‟lsa, 21-40 qatlamda 1.221 % ni tashkil etgan. Keyingi kesmamizda gumus 

miqdori bilan ta‟minlanganlik darajasiga ko‟ra 0-27 sm qatlamda 1,656 % ni tashkil 

etib, 27-46 qatlamda 1,118%ni tashkil etdi. Barcha olingan kesmalarda gumus 

miqdori tebranib turganligi ya‟ni ustki qatlamda yuqori ekanligi paastki qatlam 

tomon oz miqdorda kamayganligini ko‟rishimiz mumkin. 

 
1-diagramma. Hudud tuproqlari gumus bilan o‟rtacha ta‟minlangan. 

Bunga bog‟liq ravishda tuproqning fosfor, kaliy, miqdorlari ham o‟zgarib 

borgan. Bu o‟zgarishlarni tuproqning xossa- hususiyatlari, tuproqning mexanik 

tarkibi bilan uzviy bog‟liq. Umumiy xulosaga ko‟ra sug‟oriladigan Do‟stlik 

massivida tarqalgan tuproqlarning gumus miqdori ko‟proq va o‟rtacha 

ta‟minlaganligini ko‟rishimiz mumkin. Ushbu hudud tuproqlarining unumdorlik 

ko‟rsatkichlariga keladigan bo‟lsak 52,8 ball bonitetini tashkil etmoqda. 

